
Umsögn ríkisskattstjóra um frumvarp til laga «m umhverfis- og auðlindaskatta - 
257. mál, þskj, 293

Ríkisskattstjóri hefur þann 5. desember 2009 móttekið tölvupóst þar sem embættinu er gefmn 
kostur á að veita umsögn um frumvarp til laga um umhverfís- og auðlindaskatt, 257. mál, 
þskj. 293.

í frumvarpinu er gert ráð fyrir því að ríkisskattstjóri annist álagningu skatts af raforku og heitu 
vatni á skráningarskylda aðila, sbr. 9. og 6. gr. frumvarpsins.

í 1. mgr. 8. gr. frumvarpsins er ákvæði um útgáfu sölureikninga, þ.e. form og efni þeirra. 
Efnislega er það að mestu leyti samhljóða ákvæði 20. gr. laga nr. 50/1988, um 
virðisaukaskatt, sbr. 4, gr. reglugerðar nr. 50/1993, um bókhald og tekjuskráningu 
virðisaukaskattsskyldra aðila. Ríkisskattstjóri leggur til að vísað sé til framangreindra ákvæða 
en gerir þó ekki athugasemdir við það hvort tilgreina eigi aukalega útgáfu- og eða 
afhendingarstað, sbr. 2. og 3. tölul. 1. mgr. greinarinnar. Þá viíl ríkisskattstjóri benda á að 
aðilar sem framleiða til eigin nota gefa almennt ekki út sölureikninga á sjálfa sig heldur þarf 
að gera ráð fyrir sérstöku uppgjöri frá þeim.

í kostnaðarumsögn með frumvarpinu er ekki gert ráð fyrir sérstökum fjárveitingum vegna 
skráningar á skýrslum í tölvukerfum ríkisskattstjóra, þ.e. fyrir breytingar á hugbúnaði. Gert er 
ráð fyrir að breytingar á tölvukerfum vegna skattlagningar á raforku og heitt vatn verði unnar 
samhliða öðrum breytingum sem fyrirhugaðar eru á virðisaukaskatti og að kostnaður við þær 
rúmist innan þeirrar fjárveitingar. Af þessu tilefni skal tekið fram að ekki er talið æskilegt að 
álagning þessara gjalda verði skráð í tölvukerfi virðisaukaskatts (VSK-2000). Að bæta við 
skráningu á nýjum skatti inn í kerfið á sama tíma og verið er að gera á því viðamiklar 
breytingar er óslcynsamlegt. Kerfið var ekki smíðað með það í huga að inn í það væri hægt að 
bæta skráningu á öðrum sköttum. Kerfið er uppbyggt eingöngu með meðferð virðisaukaskatts 
í huga. Kerfið er uppbyggt á virðisaukaskattsnúmerum. Sérhver skattsskyldur aðili er þannig 
með sitt virðisaukaskattsnúmer. Reyndar eru þeir sem væru skattskyldir a f þessum nýja skatti 
væntanlega með virðisaukaskattsnúmer í dag. Uppfletting í kerfinu og vinnsia í því er t.d. 
grundvölluð á virðisaukaskattsnúmerum. Þær breytingar sem verið er að gera á tölvukerfi 
virðisaukaskatts eru mjög yfirgripsmiklar og að breyta virkni kerfisins á þann hátt að hægt 
væri að skrá inn í það annan skatt tæki upp mjög mikinn tíma sem þörf er á í dag að nota. til 
að breyta kerfmu m.t.t. til virðisaukaskatts.

Því er lagt til að umsýsla með hinum nýja skatti og skáarhald vegna hans verði sett inn í 
álagningarkerfi TBR og Ijóst að það muni hafa kostnað í för með sér.

